
УЯТЧАНЛИК ПСИХОЛОГИК ФЕНОМЕН СИФАТИДА
        Инсоннинг комиллик даражаси бу шунчаки орзу эмас , балки унинг билим асосидаги эзгу фаолияти билан эришиш мумкин бўлган маънавий юксакликдир. Шундай экан , узлуксиз  таълим бериш ва мақсадли тарбиялаш орқалигина комиллик сифатларига эга бўлган баркамол инсонларни вояга етказиш мумкин . Шу боисдан ҳам бугунги кунда мамлакатимизда баркамол авлодни тарбиялаш масаласи тобора давлат сиёсатининг ажралмас қисмига айланиб бормоқда . Зеро, “Одобли , билимдон ва ақлли, меҳнацевар, иймон-еътиқодли фарзанд нафақат ота-онанинг, балки бутун жамиятнинг энг катта бойлигидир ” 
. 

       Инсонни тарбиялаш, унга таълим бериш, юксак қадриятли, дунёқараши
кенг қамровли чуқур, билимдон ҳамда соғлом ёш авлодни тарбиялаш бугунги куннинг долзарб масалаларидандир. Жамият тараққиётининг ҳозирги босқичида шахсни ижтимоийлаштириш , уни ҳар томонлама шакллантириш, камолга етказиш, ривожлантириш энг муҳим вазифадир . Айни шунинг учун ҳам истиқлол йилларида Ўзбекистон Республикаси Президенти Ислом Каримовнинг ёшлар камолотини таъминлашга қаратилган кенг қамровли Давлат сиёсати туфайли юртимизда миллий кадрлар тайёрлашнинг ижтимоий-иқтисодий ва маърифий асоси яратилди. Ўзбекистон Республикаси Президенти И.А.Каримов таъкидлаганларидек , “Биз фарзандларимизнинг нафақат жисмоний ва маънавий соғлом ўсиши , балки уларнинг энг замонавий интелектуал билимларга эга бўлган , уйғун ривожланган инсонлар бўлиб , ХХI-аср талабларига тўлиқ жавоб берадиган баркамол авлод бўлиб вояга етиши учун зарур барча имконият ва шароитларни яратишни ўз олдимизга мақсад қилиб қўйганмиз ”

      Юқоридагилардан кўриниб турибдики ҳар томонлама етук, ўзининг мустақил фикрига ва кенг дунёқарашига эга бўлган ёшларни тарбиялаш бизнинг пировард мақсадларимиздан бири бўлиб ҳисобланади. Бу мақсадни амалги ошириш учун эса ёшларга нафақат маънвий-маърифий ва илмий билимлар бериш, балки, уларга ўз вақтида психологик билим ва кўникмаларни етказиш  ҳамда психологик коррексия ишларини олиб бориш ҳам муҳим аҳамият касб этади. Замонамизнинг тобора ривожланиб бориши, фан техника борасидаги эришилаётган ютуқлар, турли кашфиётларнинг амалги оширилиши, кўплаб меҳнат жабҳаларида инсон ўрнини турли компютерлаштирлиган роботлар эгаллаши ва энг асосийси оммавий ахборот воситаларининг (телевизор, радио, уяли алоқа воситалари. интернет) тез суръатлар билан кишилар ҳаётига кириб келиши жамиятимиз аъзолари орасида тури руҳий-психологик муоммоларни кўпайиб кетишига қайсидир маънода сабаб бўлмоқда. Кишилар орасида учровчи шундай психологик муоммолардан бири бу уятчанлик ёки тортинчоқлик хиссидир.
      Уятчанлик (журъацизлик, тортинчоқлик) – психологик ҳолат ҳамда унга мувофиқ одам ва ҳайвонларнинг шартли равишдаги  феъл-атвори  бўлиб бунга асосан қуйидагилар киради : қатъияцизлик, қўрқоқлик, кескинлик, чекланганлик (еркин бўлмаслик) ва ўзига ишонмаслик ёки ижтимоий кўникмалар йўқлиги туфайли жамоатчилик орасидаги қўполлик(бесўнақайлик).
    Одатда уятчан одамларга “вазмин”, “камтар”, “холис” каби ижобий бахолар берилади, уларнинг қилиқлари(хатти-ҳаракатлари) га эса оқсуякларга хос хусусият деб қаралади. Аслида эса бундай ҳолатларда уятчанлик ўз-ўзидан ортда турган одамни яширувчи ниқоб бўлиб ҳизмат қилади.
          Дунёнин энг машхур университетларидан бири бўлмиш Оксфорднинг инглиз тили луғатида айтилишича, “уятчанлик”  сўзи биринчи бўлиб ёзма равишда Исо алайҳиссалом туғулганидан кейин фойдаланилган бўлиб, ўша пайтларда бу тушунча “бироз қўрқувчи” деган маънони билдирган. Айнан мана шу мавзу кўплаб психологларни қизиқтирган бўлиб шулардан бири Пил Пилконис ҳисобланади. Пол Пилконис томонидан ўтказилган изланишлар натижасида уятчан инсонлар икки гуруҳга ажратилади:  
· Жамоа ичида уялувчилар
· Ўз-ўзидан уялувчилар
      Жамоа ичида уяладиган одамларнинг бошидан кечирган хис-туйғулари уларнинг ҳаракатларида намоён бўла бошлайди, бу бошқа одамларда унга нисбатан тўпланадиган фикрларга таъсир кўрсатади, натижада, уятчан одам ўзи ҳақида шу одамларни қандай фикр юритаётганини ўйлай бошлайди.

       Ўз-ўзидан уяладиган одамлар катта миқдордаги ички энергияни сарфлаш орқали бошқалар олдида ўзига бўлган сохта ишончни ҳосил қилишларига тўғри келади.
    “Биз нима учун уяламиз?” деган саволга кўплаб мутахасислар ва турли психологик мактаб вакиллари турлича ёндашишади. Ҳозир шулардан айримларига атрофлича тўхталиб ўтамиз:

· Реймонд Кеттел сингари инсон шахсиятини ўрганувчи олимлар уятчанлик ҳудди ақлий имконият ва одамнинг бўйи каби наслдан-наслга ўтувчи ҳусусият эканлигига ишонадилар. Туғма уятчанликнинг замонавий назаряси Реймонд Кеттелга тегишлидир. У ишонч билан таъкидлайдики, индивидумнинг шахсияти асосий хусусиятлар тўпламидан йиғилади, бу хусусиятлар унинг тест саволларига берган жавобларини тизимли таҳлил қилиш орқали аниқланади. Жавоблар йиғилади, сўнгра ота-оналар ва болаларнинг жавоблари солиштирилади, шу тарзда бу ирсийми ёки йўқлиги аниқланади.
· Бихевиористларнинг  фараз қилишича , уятчан одамларга шунчаки бошқа одамлар билан тўлақонли мулоқот қилиш учун зарур бўлган ижтимоий кўникмалар етишмайди.

· Психоаналитикларнинг айтишича, уятчанлик – бу онг остидаги тўлиқ шаклланмаган чуқур психологик қарама-қаршиликлар тўлқини жараёнини онгли равишда ифода этадиган симптомдан бошқа нарса  эмас.

· Жамиятшунос олимлар ва айрим болалар психологлари шундай хисоблайдилар – уятчанлик ижтимоий жиҳатдан ўрнатилган деб тушуниш мумкин: жамоавий интизомга риоя қилиш ҳақида гап кетганда, биз бироз ҳижолат чекамиз (шуларга амал қилишга ҳаракат қиламиз).

· Жамиятшунос психологларнинг таъкидлашича, одам ўзига-ўзи: “Мен уятчанман” деган лаҳзада уятчанлик ўзини намоён қила бошлайди.
· Шунингдек, шифокорлар уятчанликни сурункали симобдан заҳарланиш симптоми – меркуриализмга боғлайдилар.

· Нейробиологлар нуқтаи назарига кўра, уятчанлик бош мияда нейромедиаторлар алмашинувининг бузулиши (серотонин, норадреналин, дофамин ва бошқалар етишмаслиги) орқали юзага келади, яъни бу ҳолат доимо марказий асаб тизимидаги чарчоқ билан боғлиқ. Патологик уятчанлик асосан  C кластери (DSM-IV таснифи бўйича)га мансуб шахсларнинг тартибсизлиги учун хос. Гипертим психотип одамлар бу каби уятчанлик хусусиятларини намоён этмайдилар. Кучли уятчанлик, агар у вақтинчалик ҳолат эмас, балки шахсга хос барқарор хусусият бўлса ва нормал ҳаёт тарзига халақит берса, бу ҳолатда  шундай одамларга ўзига ишонч ҳиссини шакллантиришда ёрдам берадиган психолог ёки психотерапевт шифокорнинг аралашуви талаб этилиши мумкин.
      Юқоридагилар асосида шуни хулоса қилиш мумкинки, уятчанлик ёки тортинчоқлик бу шунчаки кичик муоммо эмас. Уни ўз вақтида диагностика қилиб, коррексия ишлари олиб борилмас экан, бу муоммо шахс тараққиётининг кейинги босқичларида ва фаолият жараёнида (ўйин, ўқиш, меҳнат) ўзининг салбий таъсирини ўтказиши мумкин.

